
POSLOVNIK 
O DOPUNI POSLOVNIKA OPĆINSKOG VIJEĆA 

CENTAR SARAJEVO 
Član 1. 

U Poslovniku Općinskog vijeća Centar Sarajevo - 
Prečišćeni tekst ("Službene novine Kantona Sarajevo", br. 
23/04, 11/13, 13/17, 24/19 i 31/19), član 24. dopunjuje se 
novim stavovima (2), (3), (4), (5) i (6) koji glase: 

"(2) U izuzetnim okolnostima, kada je to neophodno iz 
sigurnosnih razloga ili zbog zaštite javnog zdravlja, 
odnosno kada je proglašeno stanje prirodne ili druge 
nesreće, opasnosti po javnu sigurnost i sigurnost 
građana širih razmjera, elementarnih nepogoda, 
velikih šteta za imovinu, epidemija i slično, Kolegij 
Općinskog vijeća može odlučiti da se sjednice 
Kolegija i sjednice Općinskog vijeća održavaju 
elektronskom poštom ili online korištenjem 
informacijskog sistema koji podržava prenos 
videokonferencija ili aplikacija, programa i drugih 
elektronskih platformi za direktnu glasovnu i 
videokonferenciju. Odluku o održavanju sjednica 
radnih tijela u navedenim okolnostima i navedeni 
način donosi predsjednik radnog tijela. 

(3) U slučajevima održavanja sjednica Općinskog 
vijeća, Kolegija i radnih tijela na način predviđen u 
stavu (2) ovog člana pozivi za sjednice sa 
prijedlogom dnevnog reda i materijalima se 
dostavljaju elektronskim putem, a zapisnici sa 

održanih sjednica vrše se na osnovu elektronske 
pošte ili online tonskog zapisa. 

(4) Rezultate glasanja na sjednicama Općinskog vijeća i 
Kolegija Općinskog vijeća utvrđuje predsjeda-
vajući/a Općinskog vijeća uz asistenciju najmanje 
jednog zamjenika/ce predsjedvajućeg/e. 

(5) Rezultate glasanja na sjednicama radnih tijela 
utvrđuje predsjednik radnog tijela uz dostavu 
rezultata glasanja putem emaila članovima. 

(6) Prilikom održavanja sjednica Kolegija Općinskog 
vijeća i sjednica Općinskog vijeća shodno se primje-
njuju odredbe ovog poslovnika i osiguravaju 
potrebne tehničke pretpostavke za rad i odlučivanje." 

Član 2. 
Ova izmjena Poslovnika Općinskog vijeća Centar 

Sarajevo stupa na snagu narednog dana od dana objavljivanja 
na oglasnoj ploči Općine Centar Sarajevo, a naknadno će biti 
objavljena u "Službenim novinama Kantona Sarajevo". 

